
  MALTA

Fit-Tribunal ta’ Reviżjoni Amministrattiva
Maġistrat
Dr. Gabriella Vella B.A., LL.D.

Rikors Nru. 92/13VG

Fl-atti tad-deċiżjoni tad-Direttur Ġenerali (Taxxi Interni) tad-19 ta’ Frar 2013 fir-rigward tal-Kont Numru IV124756 dwar fond magħruf bħala The Redeemer, Triq Ħal Resqun, Gudja (Rif. IV2010/3449/IR(S)2011/88)

Buz-Dov Properties Limited

Vs

Direttur Ġenerali (Taxxi Interni)

Illum 5 ta’ Ottubru 2020

It-Tribunal,

Ra r-Rikors ippreżentat mis-soċjetà Buz-Dov Properties Limited fit-22 ta’ Marzu 2013, permezz ta’ liema titlob li t-Tribunal jirrevoka d-deċiżjoni tad-Direttur Ġenerali (Taxxi Interni) datata 19 ta’ Frar 2013 fir-rigward tal-Kont Numru IV124756 dwar il-fond magħruf bħala The Redeemer, Triq Ħal Resqun, Gudja, in kwantu hija bbażata fuq konsiderazzjonijiet arbitrarji, erroneji u bla ebda bażi legali, bl-ispejjeż kontra d-Direttur Ġenerali (Taxxi Interi);

Ra d-dokumenti annessi mar-Rikors promotur a fol. 5 sa’ 10 tal-proċess;

Ra r-Risposta tad-Direttur Ġenerali (Taxxi Interni) permezz ta’ liema jopponi għall-appell tas-soċjetà Rikorrenti mill-Avviż ta’ Rifjut datat 19 ta’ Frar 2013 u tal-konsegwenti Likwidazzjoni tat-Taxxa bil-Kont Nru. IV124756 u jitlob li l-istess jiġi miċħud, bl-ispejjeż kontra s-soċjetà Rikorrenti, u minflok l-imsemmi Rifjut u konsegwenti Likwidazzjoni ta’ Taxxa jiġu kkonfermati stante li l-aggravji kollha sollevati mis-soċjetà Rikorrenti huma għal kollox infondati fil-fatt u fid-dritt u l-Likwidazzjoni ta’ Taxxa bil-Kont Nru. IV124756 hija ġusta u saret skond il-Liġi;

Ra d-dokumenti annessi mar-Risposta tad-Direttur Ġenerali (Taxxi Interni) markati Dok. “DG1” sa’ Dok. “DG6” a fol. 17 sa’ 25 tal-proċess;

Ra li b’Digriet mogħti fl-20 ta’ Jannar 2014[footnoteRef:2], it-Tribunal ordna li l-atti tar-Rikors bin-Numru 27/12VG, ippreżentat mis-soċjetà Buz-Dov Properties Limited kontra deċiżjoni tal-Kummissarju tat-Taxxi Interni datata 15 ta’ Frar 2012 fir-rigward tal-Kont Nru. IV117165 dwar fond magħruf bħala “The Redeemer” Triq Ħal Resqun, Gudja, jiġu allegati ma’ l-atti ta’ dawn il-proċeduri; [2:  Fol. 39 tal-proċess.] 


Ra li r-Rikors bin-Numru 27/12VG ġie ċedut mis-soċjetà Buz-Dov Properties Limited fl-20 ta’ Jannar 2014[footnoteRef:3]; [3:  Fol. 88 ta’ l-atti proċesswali tar-Rikors bin-Numru 27/12VG.] 


Ra l-atti tar-Rikors bin-Numru 27/12VG inkluż it-traskrizzjonijiet tax-xhieda tal-Perit Stephen Psaila u ta’ James Mifsud mogħtija waqt is-seduta tat-28 ta’ Mejju 2012[footnoteRef:4] u ra d-dokumenti esebiti mill-Perit Psaila markati Dok. “SP1” a fol. 24 sa’ 26 ta’ l-atti proċesswali tar-Rikors bin-Numru 27/12VG, it-traskrizzjonijiet tax-xhieda tal-Perit Marvianne Camilleri mogħtija waqt is-seduti tal-11 ta’ Settembru 2012[footnoteRef:5] u tas-26 ta’ Novembru 2012[footnoteRef:6] u rat id-dokumenti esebiti mis-soċjetà Buz-Dov Properties Limited permezz ta’ Nota ppreżentata fl-14 ta’ Settembru 2012 a fol. 36 sa’ 57 ta’ l-atti proċesswali tar-Rikors bin-Numru 27/12VG u n-Nota ta’ Riduzzjoni ippreżentata mid-Direttur Ġenerali (Taxxi Interni) fl-atti tar-Rikors bin-Numru 27/12VG fis-26 ta’ Novembru 2012 a fol. 66 ta’ l-atti proċesswali ta’ l-imsemmi Rikors; [4:  Fol. 27 sa’ 31 ta’ l-atti proċesswali tar-Rikors bin-Numru 27/12VG.]  [5:  Fol. 33 sa’ 35 ta’ l-atti proċesswali tar-Rikors bin-Numru 27/12VG.]  [6:  Fol. 68 sa’ 79 tal-proċess.] 


Sema’ x-xhieda mogħti fil-kors ta’ dawn il-proċeduri, u cioè x-xhieda tal-Perit Marie-Louise Musumeci mogħtija waqt is-seduti ta’ l-20 ta’ Jannar 2014[footnoteRef:7], ta’ l-14 ta’ April 2014[footnoteRef:8] u tat-13 ta’ Ottubru 2014[footnoteRef:9] u ra d-dokumenti esebiti minnha markati Dok. “MLM1” u Dok. “MLM2” a fol. 40 sa’ 62 tal-proċess, ra l-affidavit tal-Perit Marie-Louise Musumeci esebit mid-Direttur Ġenerali (Taxxi Interni) permezz ta’ Nota ppreżentata fl-24 ta’ Frar 2014 a fol. 79 sa’ 81 tal-proċess u Dok. “GV1” a fol. 90 tal-proċess, ra l-affidavit tal-Perit Stephen Psaila u l-analiżi komparattiva ta’ l-istimi tal-Perit Marie-Louise Musumeci u tal-Perit Stephen Psaila markati Dok. “F” u Dok. “G” esebiti mis-soċjetà Rikorrenti permezz ta’ Notaippreżentata fil-25 ta’ Novembru 2014 a fol. 97 sa’ 99 tal-proċess; [7:  Fol. 63 sa’ 73 tal-proċess.]  [8:  Fol. 83 sa’ 87 tal-proċess.]  [9:  Fol. 91 sa’ 95 tal-proċess.] 


Ra li waqt is-seduta tat-12 ta’ Frar 2015[footnoteRef:10], it-Tribunal ikkonċeda lis-soċjetà Rikorrenti żmien xahrejn għall-preżentata tan-Nota ta’ Sottomissjonijiet tagħha bil-visto jew notifika tal-kontro-parti, li ngħatat żmien xahrejn minn tali notifika jew visto għall-preżentata tan-Nota Responsiva; [10:  Fol. 100 tal-proċess.] 


Ra li la s-soċjetà Rikorrenti u lanqas id-Direttur Ġenerali (Taxxi Interni), illum Kummissarju tat-Taxxi, ma ppreżentaw in-Noti tagħhom;

Ra l-atti kollha tal-kawża;

Ikkonsidra:

In forza ta’ kuntratt fl-atti tan-Nutar Dottor Rachel Busuttil datat 15 ta’ April 2010[footnoteRef:11], is-soċjetà Rikorrenti akkwistat mingħand Joseph u Mary konjugi Vella the terraced house without official number and named “The Redeemer” in Triq Hal Resqun, perviously a New unnamed street which abuts onto Safi Road, Gudja, with its relative airspace and underlying land iżda expressly excluded from this sale are the following airspaces, forming part of the site, which are being retained in full ownership by the Vendors: 1. The divided portion of airspace situated between the seventh (7th) stone course above street level up to the eighteenth (18th) stone course above street level, which airspace approximately measures one hundred and forty two (142) square metres and is to be developed into a maisonette at elevated ground floor level and which maisonette will occupy the whole floor, with the exclusion of areas to be developed into the common parts of the block. Said maisonette will have its own independent entrance in Triq Hal Resqun, Gudja, free and unencumbered with all its rights and appurtenances. Included with this maisonette are the yards to be situated in the middle and at the back of the maisonette … 2. The divided portion of airspace situated between the fifth (5th) stone course above street level downwards without limitation, which airspace approximately measures fourteen point five (14.5) square meters and is to be developed into a GARAGE at semi-basement level and which garage will be internally marked with the unofficial number (1) and will be the first garage on the left hand side as one descends the ramp. This garage will be accessible from a common drive-in and ramp which will abut onto Triq Hal Resqun, Gudja, free and unencumbered with all its rights and appurtenances. … Also included with this airspace is a pro rata share in ownership, together with the owners of the other garages forming part of the same garage complex wherein the garage to be developed in this airspace is situated, over: a divided portion of airspace situated between the seventh (7th) stone course above street level sloping down to fifth (5th) stone course above street level FOR THE CEILING down to street level, measuring this area approximately five point two square metres (5.2sq/m)… TOGETHER with another divided portion situated between the fifth (5th) stone course above street level (FOR THE CEILING) to the second (2nd) stone course sloping downwards without limitation measuring this area approximately nineteen point thirty five square metres (19.35sq/m) … TOGETHER with another divided portion situated between the fifth (5th) stone course above street level downwards without limitation, which divided portion measures approximately thirty five point fifteen square metres (13.15sq/m)…, verso l-prezz dikjarat ta’ €85,000. [11:  Dok. “D” a fol. 37 sa’ 52 ta’ l-atti proċesswali tar-Rikors bin-Numru 27/12.] 


Dan it-trasferimenti ġie komunikat lill-Kummissarju tat-Taxxi fis-16 ta’ April 2010[footnoteRef:12] u huwa għadda biex jinkariga Perit - il-Perit Marvianne Camilleri - sabiex tagħtih stima tal-valur reali tal-proprjetà akkwistata mis-soċjetà Rikorrenti fiż-żmien tat-trasferiment. Il-Perit Camilleri tat stima best of judgement għall-valur ta’ €280,000. Peress illi l-valur dikjarat fl-att ta’ trasferiment huwa inqas minn 85% tal-valur stmat mill-Perit Camilleri, il-Kummissarju għadda għall-ħruġ ta’ Likwidazzjoni ta’ Taxxa bil-Kont Nru. IV117165[footnoteRef:13] fil-konfront tas-soċjetà Rikorrenti permezz ta’ liema talab il-ħlas tas-somma ta’ €9,750 bħala taxxa fuq il-valur addizzjonali taxxabbli ta’ €195,000, flimkien mas-somma ulterjuri ta’ €9,750 rappreżentanti taxxa addizzjonali/penali. Is-soċjetà Rikorrenti oġġezzjonat għal din il-Likwidazzjoni ta’ Taxxa permezz ta’ ittri ta’ oġġezzjoni datati 2 ta’ Frar 2011[footnoteRef:14] u 9 ta’ Mejju 2011[footnoteRef:15]. [12:  Dok. “DG1” a fol. 17 sa’ 19 tal-proċess.]  [13:  Dok. “A”, fol. 5 ta’ l-atti proċesswali tar-Rikors bin-Numru 27/12VG.]  [14:  Fol. 6 ta’ l-atti proċesswali tar-Rikors bin-Numru 27/12VG.]  [15:  Fol. 7 ta’ l-atti proċesswali tar-Rikors bin-Numru 27/12VG.] 


Bl-ittra ta’ oġġezzjoni datata 2 ta’ Frar 2011 is-soċjetà Rikorrenti ippremettiet illi: kif wieħed jista’ jara mill-kuntratt fl-atti tan-Nutar Rachel Busuttil tal-15 ta’ April 2010 … il-kundizzjonijiet tal-bejgħ tal-proprjetà msemmija ma kienux dawk normali ta’ akkwist sempliċi imma kien hemm bosta kundizzjonijiet illi għandhom jitqiesu fl-istima tal-post. Il-perit inkarigat minnek ma ħax in konsiderazzjoni tali kundizzjonijiet u l-fatt illi ċerti partijiet tal-proprjetà in kwistjoni kienu esklużi mill-bejgħ il-vendituri ser iżommu terran ta’ 142 m.k. u garaxx ta’ 14.5 m.k. li ser jiġu żviluppati a spejjeż tal-kompratur. Għaldaqstant l-istima tal-fond imsemmi ma kellhiex issir fuq il-valur tal-proprjetà kollha u kellha tieħu wkoll in konsiderazzjoni l-benefikati illi l-kompratur ser iwettaq a benefiċċju tal-venditur. Fl-ittra ta’ oġġezzjoni datata 9 ta’ Mejju 2011, is-soċjetà Rikorrenti ppremettiet illi: qed nallega rapport rilaxxat mill-arkitett Stephen Psaila li fih jiddikjara illi l-fond in kwistjoni beda jitwaqqa’ fil-5 ta’ Mejju 2010, jiġifieri wara l-jum tal-kuntratt t’akkwist. Mid-dehra meta saret l-ispezzjoni da parti tal-Perit imqabbad minnek bosta xhur wara, il-fond in kwistjoni kien diga’ beda jinbena mill-ġdid.  

In segwitu għall-oġġezzjonijiet tas-soċjetà Rikorrenti, il-Kummissarju tat-Taxxi inkariga Perit ieħor - il-Perit Marie-Louise Musumeci - sabiex wara tispezzjona l-proprjetà trasferita, tagħtih stima tal-valur reali tal-proprjetà akkwistata mis-soċjetà Rikorrenti fiż-żmien ta’ l-akkwist. Il-Perit Marie-Louise Musumeci tat stima għall-valur ta’ €267,877 liema stima hija ta’ terraced house as transferee sent bill of semi-basement construction dated 30th Nov 2010[footnoteRef:16]. Għalkemm l-istima tal-Perit Marie-Louise Musumeci kienet bbażata fuq aċċess effettiv li nżamm fil-proprjetà akkwistata mis-soċjetà Rikorrenti, il-Kummissarju tat-Taxxi, hekk kif jirriżulta mid-deċiżjoni ta’ Rifjut ta’ Oġġezzjoni datata 15 ta’ Frar 2012[footnoteRef:17], ibbaża r-rifjut tiegħu fuq l-istima best of judgement tal-Perit Marvianne Camilleri għall-valur ta’ €280,000 u permezz tal-Likwidazzjoni tat-Taxxa bil-Kont Nru. IV117165 maħruġa fil-15 ta’ Frar mill-ġdid talab lis-soċjetà Rikorrenti tħallas is-somma ta’ €9,750 bħala taxxa fuq il-valur addizzjonali taxxabbli ta’ €195,000, flimkien mas-somma ulterjuri ta’ €9,750 rappreżentanti taxxa addizzjonali/penali. [16:  Dok. “DG5” a fol. 24 tal-proċess.]  [17:  Dok. “E” a fol. 53 sa’ 55 ta’ l-atti proċesswali tar-Rikors bin-Numru 27/12VG.] 


Is-soċjetà Rikorrenti appellat mid-deċiżjoni ta’ Rifjut ta’ Oġġezzjoni datata 15 ta’ Frar 2012 u mill-Likwidazzjoni ta’ Taxxa bil-Kont Nru. IV117165 permezz ta’ Rikors bin-Numru 27/12VG. Fil-mori ta’ dawk il-proċeduri, senjatament fis-26 ta’ Novembru 2012, id-Direttur Ġenerali (Taxxi Interni) ippreżenta Nota ta’ Riduzzjoni li biha ppremetta li wara verifiki li għamel l-esponent, huwa qiegħed jippreżenta din in-nota ta’ riduzzjoni fil-kawża fl-ismijiet premessi sabiex permezz tagħha jirriduċi l-ammont dovut għal tmintax-il elf, mitejn u disgħin Ewro (€18,290), liema ammont huwa bbażat fuq l-istima ta’ €267,877 mogħtija mill-Perit Marie-Louise Musumeci in segwitu ta’ l-oġġezzjoni magħmula mis-soċjetà rikorrenti. Illi kif spjegat fid-dikjarazzjoni hawn annessa u mmarkata bħala Dok. “KT1” l-istess riduzzjoni qiegħda ssir in vista tal-fatt li l-Avviż ta’ Likwidazzjoni Finali u d-deċiżjoni ta’ rifjut datata 15 ta’ Frar 2012 inħargu fuq l-istima ta’ €280,000 mogħtija mill-Perit Marvienne Camilleri, li kienet l-ewwel perit li ġiet inkarigata mill-esponenti sabiex toħroġ stima dwar il-proprjetà mertu ta’ din il-kawża[footnoteRef:18]. Fl-20 ta’ Jannar 2014, id-Direttur Ġenerali (Taxxi Interni) ippreżenta dikjarazzjoni fejn iddikjara li mingħajr preġudizzju għall-appell numru Rik. 92/2013VG fl-ismijiet Buz-Dov Properties Ltd vs Direttur Ġenerali (Taxxi Interni) interpost quddiem it-Tribunal ta’ Reviżjoni Amministrattiva (ossia l-appell odjern), l-appell numru Rik. 27/12VG fl-ismijiet Buz-Dov Properties Ltd. v. Kummissarju tat-Taxxi Interni interpost quddiem dan l-istess Tribunal jista’ jiġi ċedut[footnoteRef:19]. [18:  Fol. 66 u 67 ta’ l-atti proċesswali tar-Rikors bin-Numru 27/12VG.]  [19:  Fol. 87 ta’ l-atti proċesswali tar-Rikors bin-Numru 27/12VG.] 


Id-dikjarazzjoni tad-Direttur Ġenerali (Taxxi Interni) hija bbażata fuq il-fatt illi d-deċiżjoni ta’ Rifjut ta’ Oġġezzjoni datata 15 ta’ Frar 2012 u l-Likwidazzjoni ta’ Taxxa bil-Kont Nru. IV117165 ġew skarati mill-istess Direttur Ġenerali (Taxxi Interni) u effettivament sostitwiti b’deċiżjoni ta’ Rifjut ta’ Oġġezzjoni datata 30 ta’ Jannar 2013[footnoteRef:20] u Likwidazzjoni ta’ Taxxa bil-Kont Nru. IV124756 datata 19 ta’ Frar 2013[footnoteRef:21], li ġew notifikati lis-soċjetà Rikorrenti b’ittra datata 20 ta’ Frar 2013[footnoteRef:22]. [20:  Fol. 8 sa’ 10 tal-proċess.]  [21:  Fol. 6 u 7 tal-proċess.]  [22:  Fol. 5 tal-proċess.] 


Bid-deċiżjoni ta’ Rifjut ta’ Oġġezzjoni datata 30 ta’ Jannar 2013 id-Direttur Ġenerali (Taxxi Interni) irrifjuta l-oġġezzjonijiet tas-soċjetà Rikorrenti in bażi għas-segwenti konsiderazzjonijiet: by Rule 3 of the Duty on Documents and Transfers Rules 1993 it is established that the value of any property subject to duty under the Act “shall be the average price which such property would fetch if sold on the open market…” and the value of the property “shall be the value of such property on the date of the said transfer inter vivos…” In determining the value of the immovable property transferred, the Director General (Inland Revenue) has sought to obtain the advice of his technical expert, but an attempt for inspection proved futile and the departmental architect established a value of two hundred and eighty thousand Euro (€280,000), to the best of her knowledge. The Director General (Inland Revenue) had no option other than to proceed with an assessment on the basis of the difference between the value of the immovable property in question as determined by him on technical advice and the declared price. At objection’s stage, reference was again made to the departmental architect who remarked that on day of inspection no documentation to confirm that re-development of the site was carried out after the date of the deed, was produced. The departmental architect declared that the transferee was notified that unless such documentation was produced, the original valuation cannot be reconsidered. Subsequently, reference was made to another departmental architect who inspected the property. After taking into consideration the bill sent by the transferee regarding semi-basement construction dated 30th November 2010, the departmental architect revised the original valuation to two hundred and sixty seven thousand eight hundred and seventy seven Euro (€267,877). Therefore, the Director General (Inland Revenue) directs that the claim is to be revised on the basis of the difference in values between the latter value and the price declared. On the other hand, the transferee failed to produce any evidence to show that the value declared in the deed is correct. Under the circumstances, the Director General (Inland Revenue) sees no valid reason for discarding the advice obtained by him and confirms his assessment in that respect. As regards additional duty, this was imposed in terms of article 52(4) of the Duty on Documents and Transfers Act (Cap. 364), whereby the transferee shall be liable to pay an additional duty equal to the amount of estimated duty as determined by the Director General (Inland Revenue). The amount of additional duty properly chargeable in this case was €9,750. However, following the revision as directed in the preceding paragraph, the Director General (Inland Revenue) sees no valid reason to remit or reduce further the additional duty incurred. Therefore, the Director General (Inland Revenue) does not see any valid reason to cancel the assessment in question as desired by the transferee and, in accordance with the provisions of article 56(3) of the Duty on Documents and Transfers Act (Cap. 364) he does hereby determine the duty and additional duty payable by BUZ-DOV PROPERtIES LIMITED in respect of the aforesaid transfer to be €9,145 and €9,142 respectively, for a total amount payable of €18,290.  

Din id-deċiżjoni ġiet segwita bil-Likwidazzjoni ta’ Taxxa bil-Kont Nru. IV124756 permezz ta’ liema d-Direttur Ġenerali (Taxxi Interni) jitlob lis-soċjetà Rikorrenti tħallas is-somma ta’ €9,145 bħala taxxa fuq il-valur addizzjonali taxxabbli ta’ €182,900 u s-somma ulterjuri ta’ €9,145 bħala taxxa addizzjonali/penali, komplessivament ammontanti għal €18,290. Is-soċjetà Rikorrenti ħasset ruħha aggravata bid-deċiżjoni ta’ Rifjut ta’ Oġġezzjoni datata 30 ta’ Jannar 2013 u l-konsegwenti Likwidazzjoni ta’ Taxxa bil-Kont Nru. IV124756 datata 19 ta’ Frar 2013 u interponiet dan l-appell minnhom. In kwantu rigwarda r-Rikors bin-Numru 27/12VG, dan kien ġie ċedut mis-soċjetà Rikorrenti fl-20 ta’ Jannar 2014[footnoteRef:23].  [23:  Fol. 88 ta’ l-atti proċesswali tar-Rikors bin-Numru 27/12VG.] 


Bl-appell odjern is-soċjetà Rikorrenti titlob li l-Likwidazzjoni ta’ Taxxa bil-Kont Nru. IV124756 datata 19 ta’ Frar 2013 maħruġa fil-konfront tagħha in konnessjoni ma’ l-akkwist tal-fond “The Redeemer” Triq Ħal Resqun, Għaxaq, tiġi revokata in toto stante li hija bbażata fuq konsiderazzjonijiet arbitrarju, erroneji u bla ebda bażi legali. Is-soċjetà Rikorrenti tibbaża l-appell odjern fuq is-segwenti aggravji:

L-avviż ta’ rifjut imsemmi datat 19 ta’ Frar 2013, inħareġ mill-intimat Direttur Ġeneali (Taxxi Interni) ai termini ta’ l-Artikolu 56(3) tal-Kap. 364 minkejja illi l-avviż ta’ likwidazzjoni dispost mill-artikolu 54 tal-Kap. 364 skond l-istima riveduta tal-fond de quo ma ġiex notifikat lis-soċjetà esponenti kif jiddisponi l-artikolu 54 ta’ l-istess Kap.364. Inoltre, is-soċjetà esponenti qatt ma setgħet toġġezzjona għal avviż li qatt ma nħareġ u minn dan isegwi, l-irritwalità u konsegwenti nullità tal-proċedura adoperata mill-intimat Direttur Ġenerali (Taxxi Interni) illi ħareġ avviż ta’ rifjut għall-oġġezzjoni ineżistenti għall-avviż ta’ likwidazzjoni li qatt ma sar;
L-intimat Direttur Ġenerali (Taxxi Interni) kien diġa ħareġ avviż ta’ likwidazzjoni dwar it-trasferiment in kwistjoni (Kont Numru IV117165) liema avviż kien ġie kkonfermat mill-istess intimat Direttur Ġenerali (Taxxi Interni) fil-ħmistax (15) ta’ Frar tas-sena elfejn u tnax (2012) minkejja l-oġġezzjoni quddiem dana l-Onorabbli Tribunal (Rikors Nru. 27/12VG) u għaldaqstant, f’dan l-istadju, l-intimat Direttur Ġenerali (Taxxi Interni) ma setgħax joħroġ avviż ta’ rifjut ieħor meta l-materja qiegħda tiġi kkunsidrata minn dana l-Onorabbli Tribunal, liema Tribunal issa għandu l-kompetenza esklussiva in materja;
Id-disposizzjonijiet tal-Kapitolu 364 tal-Liġijiet ta’ Malta u senjatament l-artikolu 54 et seq. ma jagħtux il-fakoltà lid-Direttur Ġenerali (Taxxi Interni) li jirrevedi l-likwidazzjoni li tkun ġiet avżata ai termini ta’ l-artikolu 54, jekk m’hux fit-termini ta’ l-artikolu 56(2) u taħt l-ebda ċirkostanza oħra. Għaldaqstant, anke f’dan ir-rigward, l-avviż ta’ rifjut tad-19 ta’ Frar 2013, li m’hu xejn ħlief essenzjalment riduzzjoni ta’ l-ammont pretiż, huwa irritwali u konsegwentement null;
Il-kuntartt ta’ akkwist suċċitat huwa ċar daqs il-kristall illi l-fond suċċitat ma ġiex kollu trasferit lis-soċjetà esponenti. Ma kien hemm l-ebda raġuni loġika, wisq inqas legali, għala l-istejjem li saru mill-periti ta’ l-intimat Direttur Ġenerali (Taxxi Interni) ma ħadux in konsiderazzjoni l-fatt illi parti sostanzjali tal-fond in kwistjoni ma ġietx trasferita lis-soċjetà esponenti imma nżammet mill-vendituri, liema porzjon diviża di più, inbniet mis-soċjetà esponenti a spejjeż tagħha bħala parti mill-konsiderazzjoni ta’ l-akkwist tal-fond in kwistjoni;
Lanqas ma huwa minnu illi l-perit ta’ l-intimat Direttur Ġenerali (Taxxi Interni) ma setax jispezjona l-fond in kwistjoni. Fi kwalunkwe każ, bir-rispett kollu m’huwiex rilevanti jekk meta sar il-kuntratt t’ akkwist in kwistjoni, il-fond mibjugħ kienx laħaq ‘twaqqa’ jew le għaliex dak illi huwa rilevanti huwa xi drittijiet reali ġew trasferiti bil-kuntratt t’akkwist in kwistjoni. Inoltre, kuntrarjament għal dak li qed jiddikjara l-intimat Direttur Ġenerali (Taxxi Interni) fid-deċiżjoni tiegħu, is-soċjetà esponenti ssottomettiet prova fl-istadju ta’ objezzjoni illi turi inkontroverbilment illi l-fond in kwistjoni twaqqa’ wara id-data tal-kuntratt t’akkwist. Fost l-evidenza prodotta kien hemm dikjarazzjoni peritali u l-applikazzjoni li saret lill-MEPA saibex tingħata l-linja[footnoteRef:24].  [24:  Rikors promotur, fol. 1 sa’ 4 tal-proċess.] 


Id-Direttur Ġenerali (Taxxi Interni), illum Kummissarju tat-Taxxi, jopponi għall-appell tas-soċjetà Rikorrenti mill-Likwidazzjoni ta’ Taxxa bil-Kont Nru. IV124756 u jitlob li l-istess jiġi miċħud u minflok l-imsemmija Likwidazzjoni ta’ Taxxa tiġi ikkonfermata, in bażi għas-segwenti eċċezzjonijiet:

L-ewwel parti ta’ l-aggravju tas-soċjetà Rikorrenti hija nfondata fil-fatt u fid-dritt stante illi l-avviż ta’ rifjut datat 19 ta’ Frar 2013 u l-avviż ta’ likwidazzjoni rivedut (formola DDA7) ġew notifikati lis-soċjetà rikorrenti skond il-Liġi. L-Artikolu 54 ta’ Att dwar it-Taxxa fuq Dokumenti u Trasferimenti (Kap. 364 tal-Liġijiet ta’ Malta) jirreferi għall-avviż ta’ likwidazzjoni oriġinali li jinħareġ qabel l-istadju ta’ l-oġġezzjoni, u f’dan il-każ l-avviż skond l-Artikolu 54 kien l-avviż ta’ Likwidazzjoni numru IV117165 mibgħut lis-soċjetà Rikorrenti fit-12 ta’ Jannar 2011. Ma hemm l-ebda dubju li dan l-avviż ta’ likwidazzjoni kien ġie notifikat lis-soċjetà Rikorrenti stante illi l-istess soċjetà bagħtet ittra ta’ oġġezzjoni datata 2 ta’ Frar 2011. Inoltre, meta avviż ta’ likwidazzjoni jiġi rivedut, dan l-avvżi jinħareġ bħala formola DDA7 li tkun tifforma parti mill-avviż ta’ rifjut li jinħareġ skond l-Artikolu 56(3) tal-Kap.364. Fil-każ mertu ta’ dawn il-proċeduri, huwa ċar li s-soċjetà rikorrenti ġiet notifikata kemm bil-formola DDA7 kif ukoll bid-deċiżjoni datata 30 ta’ Jannar 2013;
It-tieni parti ta’ l-aggravju tas-soċjetà rikorrenti hija infondatat fil-fatt u fid-dritt stante illi r-Rikors Numru 27/2012 huwa bbażat fuq l-avviż ta’ rifjut datat 15 ta’ Frar 2012, li kien erronejament ibbażat fuq l-istima maħruġa mill-ewwel perit inkarigata mill-esponenti biex tagħmel spezzjoni tal-proprjetà mertu ta’ dawn il-proċeduri, u dan stante li l-proċeduri tar-Rikors Nru. 27/2012 ma setgħux jitkomplew b’sempliċi nota ta’ riduzzjoni ta’ l-esponenti, u dan minħabba il-pożizzjoni ta’ l-esponenti bħala intimat. Illum il-ġurnata, kif jidher mill-verbal tal-11 ta’ April 2013 mogħti fil-proċeduri tar-Rikors Nru. 27/2012, dak l-istess Rikors huwa differit għall-probabbli ċessjoni;
It-tielet parti ta’ l-aggravju tas-soċjetà rikorrenti hija infondata fil-fatt u fid-dritt stante illi hija żbaljata l-allegazzjoni ta’ l-istess soċjetà li l-Artikoli 54 et seq. tal-Kap. 364 ma jagħtux il-fakoltà lill-esponenti li jirrevedi l-likwidazzjoni li tkun ġiet avżata ai termini ta’ l-Artikolu 54 jekk mhux fit-termini ta’ l-Artikolu 56(2), liema artikolu jirreferi għal każijiet fejn persuna li tkun oġġezzjonat għal likwidazzjoni tiftiehem ma’ l-esponenti dwar l-ammont ta’ taxxa li għandha titħallas. F’dan ir-rigward, is-soċjetà rikorrenti hija manifestament żbaljata stante illi likwidazzjoni avżata ai termini ta’ l-Artikolu 54 tista’ fil-fatt tiġi riveduta nonostante li ma jintlaħaqx ftehim dwar it-taxxa li għandha titħallas. L-Artikolu 56(3) tal-Kap.364 jgħid li “jekk ma jintalħaqx ftehim kif provdut fis-subartikolu (2), il-Kummissarju għandu jiddeċiedi t-taxxa b’ordni bil-miktub u jinnotifika lill-persuna li toġġezzjona avviż li hu jirrifjuta li jemenda l-likwidazzjoni kif mitlub minn dik il-persuna…” Illi għalhekk, avviż ta’ rifjut skond l-Artikolu 56(3) jinħareġ kemm-il darba, in segwitu ta’ oġġezzjoni, l-esponenti jara li ma hemmx lok li jirrevoka jew jemenda l-likwidazzjoni skond kif tkun talbet il-persuna li tkun oġġezzjonat, b’dan illi ma hemm xejn fil-liġi li jipprojbixxi lill-esponenti milli joħroġ rifjut li jirriduċi l-ammont pretiż wara li jkun ra l-ittra ta’ oġġezzjoni;
Fil-mertu, l-avviż ta’ likwidazzjoni numru IV124756 datat id-19 ta’ Frar 2013 huwa ġust u sar skond il-Liġi.

Qabel ma jittratta l-appell tas-soċjetà Rikorrenti fil-mertu, it-Tribunal ser jittratta l-aggravji preliminari sollevati minnha fejn essenzjalment tikkontendi li l-proċedura adoperata mid-Direttur Ġenerali (Taxxi Interni) li wasslet għall-ħruġ tal-Likwidazzjoni ta’ Taxxa bil-Kont Nru. IV124756 hija nulla u b’hekk l-imsemmija Likwidazzjoni ta’ Taxxa hekk maħruġa fil-konfront tagħha hija rrita u nulla.

A tenur ta’ l-Artikolu 52 tal-Kap.364 tal-Liġijiet ta’ Malta, meta l-Kummissarju tat-Taxxi jkun sodisfatt li l-prezz dikjarat f’ att ta’ trasferiment inter vivos  ta’ immobbli huwa inqas minn 85% tal-valur reali ta’ dak l-immobbli fiż-żmien tat-trasferiment, huwa għandu b’ordni bil-miktub jiddeċiedi l-ammont ta’ taxxa dovuta fuq id-differenza bejn il-valur dikjarat u l-valur reali kif ukoll l-ammont ta’ taxxa addizzjonali/penali, li fiż-żmien pertinenti għall-proċeduri kienet f’ammont daqs it-taxxa kalkolata fuq il-valur addizzjonali taxxabbli. A tenur tas-subartikolu (5) ta’ l-imsemmi artikolu tal-Liġi l-Kummissarju jista’ jagħmel stima skond kif hemm provdut f’dan l-artikolu, f’kull żmien, fi żmien sena mill-jum li fih il-Kummissarju jkun irċieva l-avviż imsemmi fl-artikolu 51[footnoteRef:25]… [25:  Enfasi tat-Tribunal. ] 


L-Artikolu 54 tal-Kap. 364 tal-Liġijiet ta’ Malta jipprovdi li l-Kummissarju għandu jara li jiġi notifikat lill-persuna li jkollha tħallas it-taxxa, jew lir-rappreżentanti legali ta’ dik il-persuna, avviż li juri l-ammont ta’ taxxa li għandha titħallas skond id-disposizzjonijiet ta’ dan l-Att, u li juri d-drittijiet tagħha taħt l-Artikolu 56. L-Artikolu 56 tal-Kap. 364 tal-Liġijiet ta’ Malta jipprovdi li: (1) Jekk xi persuna notifikata jew li tintlaqat b’avviż ta’ likwidazzjoni tkun tixtieq tikkontesta dik il-likwidazzjoni, hi tista’ tapplika għand il-Kummissarju għal revoka jew għal reviżjoni tagħha b’avviż ta’ oġġezzjoni bil-miktub li jispeċifika r-raġunijiet għall-oġġezzjoni għall-likwidazzjoni u li jsir fi żmien tletin ġurnata mid-data tan-notifika ta’ l-avviż imsemmi qabel. Iżda l-Kummissarju għandu jtawwal l-imsemmi żmien skond kif ikun xieraq fiċ-ċirkostanzi meta jkun sodisfatt li l-persuna ma setgħetx tikkontesta l-likwidazzjoni minħabba nuqqas minn Malta, mard jew kull raġuni xierqa oħra. (2) Meta xi persuna li tkun oġġezzjonat għal Likwidazzjoni tiftiehem mal-Kummissarju dwar l-ammont ta’ taxxa li għandha titħallas dwar il-likwidazzjoni, din għandha tiġi emendata skond il-ftehim, u l-avviż tat-taxxa li għandha titħallas għandu jiġi notifikat lil dik il-persuna. (3) Jekk ma jintlaħaqx ftehim kif provdut fis-subartikolu (2), il-Kummissarju għandu jiddeċiedi t-taxxa b’ordni bil-miktub u jinnotifika lill-persuna li toġġezzjona avviż li hu jirrifjuta li jemenda l-likwidazzjoni kif mitluba minn dik il-persuna fi żmien tliet snin mid-data ta’ meta jirċievi l-imsemmi avviż ta’ oġġezzjoni[footnoteRef:26].  [26:  Enfasi tat-Tribunal.] 


Minn dawn il-provvedimenti tal-Liġi ma tirriżulta l-ebda projbizzjoni fuq il-Kummissarju tat-Taxxi f’li jikkanċella, għal raġunijiet kongruwi, Likwidazzjoni ta’ Taxxa kemm oriġinali kif ukoll finali maħruġa fil-konfront ta’ taxpayer dement li l-Likwidazzjoni ta’ Taxxa “ġdida” tinħareġ u tiġi notifikata lit-taxpayer entro t-terminu statutorju ta’ sena minn meta t-trasferiment ikun ġie notifikat lill-Kummissarju tat-Taxxi f’każ ta’ Likwidazzjoni ta’ Taxxa oriġinali, u fi żmien tlett snin mid-data ta’ l-oġġezzjoni  fil-każ ta’ Likwidazzjoni ta’ Taxxa finali.

Fil-każ in eżami d-Direttur Ġenerali (Taxxi Interni), illum Kummissarju tat-Taxxi, ikkanċella d-deċiżjoni ta’ Rifjut ta’ Oġġezzjoni datata 15 ta’ Frar 2012 u l-Likwidazzjoni ta’ Taxxa bil-Kont Nru. IV117165 ukoll datata 15 ta’ Frar 2012 bħala Likwidazzjoni finali in kwantu nduna li dawn ġew ibbażati u nħarġu fuq stima best of judgement mogħtija mill-Perit Marvianne Camilleri u mhux fuq l-istima attwali u f’valur inqas minn dik tal-Perit Camilleri, mogħtija mill-Perit Marie-Louise Musumeci fit-22 ta’ Awwissu 2011, ossia fi żmien qabel il-ħruġ ta’ l-imsemmija deċiżjoni ta’ Rifjut ta’ Oġġezzjoni u Likwidazzjoni ta’ Taxxa bil-Kont Nru. IV117165. Dan ifisser għalhekk illi d-Direttur Ġenerali (Taxxi Interni) ma rrevokax l-Likwidazzjoni oriġinali maħruġa fil-konfront tas-soċjetà Rikorrenti biex b’hekk il-proċess kellu jerġa jinbeda mill-ġdid iżda rrevoka d-deċiżjoni ta’ Rifjut ta’ Oġġezzjoni u l-Likwidazzjoni ta’ Taxxa finali u reġa kkonsidra l-oġġezzjonijiet ta’ soċjetà Rikorrenti għall-Likwidazzjoni ta’ Taxxa originali fid-dawl ta’ l-istima tal-Perit Marie-Louise Musumeci u għad illi ma laqax l-oġġezzjonijiet tas-soċjetà Rikorrenti mmirati għar-revoka in toto tal-Likwidazzjoni ta’ Taxxa originali hekk maħruġa fil-konfront tagħha, għadda biex jirrivedi ‘l isfel l-istima tiegħu u ħareġ Likwidazzjoni ta’ Taxxa finali bbażata fuq il-valur addizzjonali taxxabbli rivedut u imnaqqas ta’ €267,877. 

F’tali ċirkostanzi għalhekk id-Direttur Ġenerali (Taxxi Interni) ma kellux għalfejn jinnotifika lis-soċjetà Rikorrenti b’Likwidazzjoni ta’ Taxxa oriġinali bbażata fuq l-istima tal-Perit Marie-Louise Musumeci biex b’hekk hi terġa toġġezzjona minnha, imma kellu entro t-terminu statutorju ta’ tlett snin mid-data ta’ l-oġġezzjoni, joħroġ u jinnotifika lill-imsemmija soċjetà bid-deċiżjoni ta’ Rifjut u l-konsegwenti Likwidazzjoni ta’ Taxxa finali u jgħarrafha bid-dritt ta’ appell tagħha għal quddiem dan it-Tribunal; hekk kif fil-fatt ġara.

Di fatti d-deċiżjoni ta’ Rifjut ta’ Oġġezzjoni bbażata fuq l-istima tal-Perit Marie-Louise Musumeci ngħatat fit-30 ta’ Jannar 2013 u l-Likwidazzjoni ta’ Taxxa bil-Kont Nru. IV124756 inħarġet fid-19 ta’ Frar 2013. Dawn inbagħtu lis-soċjetà Rikorrenti b’ittra datata 20 ta’ Frar 2013, in segwitu għal liema fit-22 ta’ Marzu 2013 l-imsemmija soċjetà istitwiet il-proċeduri odjerni. Dana kollu seħħ entro t-terminu statutorju ta’ tlett snin mid-data ta’ l-ewwel ittra ta’ oġġezzjoni - 2 ta’ Frar 2011 - u għaldaqstant il-proċedura adottata mid-Direttur Ġenerali (Taxxi Interni) u li wasslet għall-ħruġ tal-Likwidazzjoni ta’ Taxxa bil-Kont Nru. 124756 ma hijiex nulla u d-deċiżjoni ta’ Rifjut ta’ Oġġezzjoni datata 30 ta’ Jannar 2013 u l-konsegwenti Likwidazzjoni ta’ Taxxa bil-Kont Nru. IV124756 ma humiex irriti u nulli.

Is-soċjetà Rikorrenti tikkontendi wkoll li siccome ġia kien hemm appell pendenti mir-Rifjut ta’ Oġġezzjoni datat 15 ta’ Frar 2012 u mill-Likwidazzjoni ta’ Taxxa bil-Kont Nru. IV117165 ukoll datata 15 ta’ Frar 2012, id-Direttur Ġenerali (Taxxi Interni) ma setax, f’tali stadju, joħroġ deċiżjoni ta’ Rifjut ta’ Oġġezzjoni u Likwidazzjoni ta’ Taxxa oħra. Għar-raġunijiet iktar ‘l fuq mogħtija t-Tribunal ma jaqbilx ma’ din il-pretensjoni tas-soċjetà Rikorrenti. Apparte minn hekk illum il-proċeduri bir-Rikors Numru 27/12VG ġew ċeduti mis-soċjetà Rikorrenti wara d-dikjarazzjoni tad-Direttur Ġenerali (Taxxi Interni) datata 16 ta’ Jannar 2014[footnoteRef:27], u għalhekk ma fadal - jekk qatt kien hemm - ebda ostakolu biex it-Tribunal jittratta u jiddetermina l-appell odjern fil-mertu. [27:  Fol. 87 ta’ l-atti proċesswali tar-Rikors bin-Numru 27/12VG.] 


Fid-dawl ta’ dan kollu osservat it-Tribunal huwa tal-fehma li l-aggravji preliminari kollha sollevati mis-soċjetà Rikorrenti ma humiex ġustifikati u b’hekk ma jistħoqqx li jiġu milqugħa.

Trattati l-aggravji preliminari sollevati mis-soċjetà Rikorrenti, it-Tribunal ser jgħaddi biex jittratta l-appell ta’ l-imsemmija soċjetà fil-mertu.

Kif già iktar ‘l fuq osservat il-Likwidazzjoni ta’ Taxxa bil-Kont Nru. IV124756 kontestata b’dan l-appell hija bbażata fuq l-istima mogħtija mill-Perit Marie-Louise Musumeci għall-valur ta’ €267,877, liema stima kif jirriżulta mid-dokument Dok. “DG5” a fol. 24 tal-proċess hija ta’ terraced house as transferee sent bill of semi-basement construction dated 30th Nov 2010. Fix-xhieda li tat waqt is-seduta ta’ l-20 ta’ Jannar 2014[footnoteRef:28], il-Perit Marie-Louise Musumeci ddikjarat: mort fuq il-post jidher f’Lulju tas-sena 2011 u meta mort fuq il-post rajt 3 sulari, semi-basement u penthouse mibni minflok terraced house. Kien hemm it-transferee ovvjament preżenti u qalli isma, qalli dan issa bnejtu, qalli meta xtrajt il-post kien terraced house. Jiena bħal ma nagħmel is-soltu meta jgħiduli hekk għidtilhom ok mela trid tipprovdi l-provi u nimxu minn hemm. Ovvjament ħadt konjizzjoni ta’ dak li rajt dakinhar avolja ma dħaltx fil-post u staqsejtu biex jibgħatli l-pjanti eżistenti li kien hemm tat-terraced house qabel għax ovvjament rajt il-bini l-ġdid dak il-ħin. Fil-fatt imbagħad kont bgħattlu e-mail għax ma kont irċevejt xejn u bgħattlu e-mail biex infakkru għax kien tani l-business card biex jibgħat l-affarijiet u l-ewwel e-mail kien bagħtli hu jidhirli f’Lulju 2011 fejn qalli “please find attached plans as requested”, bagħtli ritratt tat-terraced house u tal-pjanti. … Dak għalija ovvjament ma kienx biżżejjed bħala prova. Jiena l-prova li normalment dejjem insaqsi huwa biex jagħtuni l-kont tal-perit iffirmat mill-perit bid-data ovvjament ta’ meta sar il-kont. Għidltu jekk tagħtini l-kont tas-semi-basement għalija biżżejjed għax dak jagħtilhuli meta beda l-proċess tal-bini. F’Awwissu tas-sena 2011 kont bgħattlu e-mail fejn ktibtlu “Dear James, reference to my site visit on behalf of the Inland Revenue, I need a copy of the builder’s bill signed by an architect” għax hu kien qalli dakinhar li l-post, peress li hu kuntrattur, hu bnieħ. Ktibtlu “when you constructed basement level. Without proof of this I would have to value property as it is. I need the required documents by Monday 8th August please as I have to process the file”. Wara l-e-mail tiegħi bagħtli e-mail hu mill-QS tiegħu bil-valuation tas-semi-basement, iffirmat mil-Perit tiegħu Steven Psaila u datat 30 ta’ Novembru tas-sena [2010]. … jiena stmajt fuq il-pjanti li kien bagħtli tat-terraced house li kien hemm. … Dakinhar meta mort hu qalli li meta kellu jerġa’ jibni l-post, wieħed kellu jeskludi, insomma din ma tantx tagħmel relevanza, garaxx fis-semi-basement u fil-ground floor. Ma tagħmilx relevanza għax jiena stmajtha b’terraced house.  [28:  Fol. 63 sa’ 73 tal-proċess.] 


Fir-rigward tal-fatt li fin-Notary’s Extract hemm indikat u miktub excluding the airspace to be occupied by a maisonette at elevated ground floor level and a garage to be numbered 1, il-Perit Marie-Louise Musumeci ddikjarat għalija din id-deskrizzjoni ma tantx tagħmel sens bir-rispett kollu. Jekk qed nara terraced house fuq żewġ sulari, l-air space tiegħu huwa fuq il-bejt ta’ dak l-aħħar sular jiġifieri ma nistax nifhem x’inhi l-air space occupied by a maisonette at elevated ground floor. Għall-mistoqsija jiġifieri inti meta ħriġt l-istima ta’ 267,877 ewro, inti din l-istima ħriġtha tal-valur tat-terraced house illi kienet hemm qabel ma twaqqgħet u reġgħet inbniet mill-ġdid, hux hekk? il-Perit Marie-Louise Musumeci wieġbet iva, hekk hu. U għall-mistoqsija ulterjuri tat-terraced house kollha? il-Perit wieġbet u ikkunsidrajt il-loaction ukoll, quddimeha hemm green area u mistoqsija għalfejn ħadet in konsiderazzjoni l-fatt li hemm green area, il-Perit wieġbet għaliex tagħmel differenza. … Jiena ovvjament meta għamilt il-valutazzjoni tiegħi, ikkonsidrajt id-development boundary zones u l-possibilità li terġa’ tidħol fl-iskema li ma kien hemm l-ebda possibilità għax quddiemha kienet kollha green area. Il-Perit ulterjorment ikkonfermat li hi u tikkonsidra l-valur tat-terraced house ma eskludiet l-ebda parti minnha in kwantu fl-opinjoni tiegħi, issa jew ma kinitx miktuba korretta, imma ma nistax nifhem kif qed nara terraced house quddiemi fuq żewġ sulari u bl-arja tagħha u qed tgħidli biex neskludi l-arja tal-ground floor li ha jinbena maisonette. … Aħna bażikament meta nistmaw post jiġifieri dan qed ngħidlek ir-regolamenti tad-dipartiment, huma jgħidulna biex nistmaw dak li naraw apparti ovvjament nieħdu konjizzjoni ta’ dak li jkun hemm mitkub min-nutara. … meta mort ma rajt l-ebda terraced house li hemm miktub fl-ispjegazzjoni tan-nutara, allura ovvjament jiena saqstejt biex jagħtuni evidenza ta’ dak li kien hemm meta akkwistaw il-post. Huma qaluli li meta akkwistaw il-post kien għad hemm terraced house, lanqas kien ġie demolished, kien għad hemm terraced house meta akkwistaw il-post, allura jiġifieri qed nitkellmu fuq binja ta’ żewġ sulari w arja. M’hemm l-ebda arja fil-ground floor kif imbagħad żiedu f’dik id-deskrizzjoni. Dak li kien hemm, kien hemm binja fuq żewġ sulari w arja. Jiġifieri huma qaluli u jiena hekk fhimtha wkoll fid-deskrizzjoni tan-nutara li meta akkwistaw il-post kien hemm terraced house u għandi r-ritratti wkoll, 2 sulari u arja u meta tawni il-provi li din twaqqgħet wara l-akkwist u d-data li hemm fil-kuntratt, jien għalija dik kienet biżżejjed ġustifikazzjoni biex nagħmel stima tiegħi fuq terraced house kif hemm fir-ritratt, fuq il-pjanti ffirmati mill-perti u kif qaluli huma fuq kollox. … Għalina l-periti, air space tfisser arja. Jiena, hawnhekk, jekk qed jgħiduli u tawni il-prova li kien hemm terraced house at elevated ground floor level, ma jistax ikun hemm arja għax qegħdin jgħiduli li din kienet mibnija, terraced house[footnoteRef:29].   [29:  Fol. 63 sa’ 73 tal-proċess.] 


Mix-xhieda li tat il-Perit Marie-Louise Musumeci waqt is-seduta ta’ l-20 ta’ Jannar 2014, jirriżulta ferm evidenti għalhekk li l-elementi ċentrali ta’ l-istima ta’ €267,877, fuq liema hija bbażata l-Likwidazzjoni ta’ Taxxa bil-Kont Nru. IV124756, huma li l-proprjetà akkwistata mis-soċjetà Rikorrenti kienet terraced house, bl-ebda parti minn tali proprjetà eskluża, u li quddiem l-istess proprjetà hekk akkwistata mis-soċjetà Rikorrenti hemm green area. In segwitu għal tali seduta però l-Perit Marie-Louise Musumeci eżaminat il-kuntratt fl-atti ta’ Nutar Dottor Rachel Busuttil datat 15 ta’ April 2010, għall-fini li tiddetermina b’mod iktar preċiż, u mhux biss kif indikat fin-Notary’s Extract ippreżentat lid-Dipartiment, dak li attwalment ġie trasferit lil u b’hekk akkwistat mis-soċjetà Rikorrenti.

Wara tali analiżi, b’affidavit ippreżentat fl-24 ta’ Marzu 2014[footnoteRef:30], il-Perit Musumeci iddikjarat: wara li jien xhedt quddiem it-Tribunal ta’ Reviżjoni Amministrattiva fl-20 ta’ Jannar 2014, fil-kawża ta’ BUZ-DOV Properties Ltd. vs. Direttur Ġenerali (Taxxi Interni), jien erġajt mort lura għand il-Capital Transfer Duty Division kif mitluba mill-istess Tribunal sabiex nara l-kopja tal-kuntratt ta’ bejgħ fl-atti tan-Nutar Dr. Rachel Busuttil datat 15 ta’ April 2010, bejn BUZ-DOV Properties Ltd min-naħa waħda u Mary u Joseph Abela min-naħa l-oħra. Wara li rajt l-imsemmija kopja tal-kuntratt jien irrevedejt l-istima preċedenti tiegħi għal mitejn u erbgħa u għoxrin elf, mitejn u tmintax-il Ewro (€224,218) kif muri fl-istima l-ġdida tiegħi li qed tiġi hawn annessa u mmarkata bħala Dok. “MLM3”. Mill-imsemmija stima a fol. 81 tal-proċess jirriżulta li l-valur ta’ €224,218 jirrappreżenta il-valur tat-terraced house excluding airspace from 9th course to 18th course (area 142m2); airspace from 5th course downwards (Area 14.5m2). Il-Perit Musumeci irrimarkat ulterjorment illi this revised valuation was carried out after the contract was submitted to me. It transpired that the site area as indicated in the same contract is 162.43m2 and NOT that stated in previous valuation sheet. This valuation is thus based on the site area indicated in this valuation sheet. Mill-istess stima jirriżulta wkoll li għall-finijiet tal-valur rivedut ukoll, il-Perit ħadet in konsiderazzjoni l-fatt li house located in front of green area.  [30:  Fol. 80 tal-proċess.] 


Fis-seduta tat-13 ta’ Ottubru 2014, il-Perit Marie-Louise Musumeci esebiet il-kalkoli tagħha - Dok. “GV1” a fol. 90 tal-proċess - a bazi ta’ liema waslet għall-valur ta’ €224,218. Waqt l-istess seduta l-Perit Musumeci spjegat li fejn l-ewwel stima tagħha kienet ibbażata fuq ir-rata ta’ €1,762.30 għal kull metru kwadru tat-terraced house, l-istima riveduta kienet maħduma b’mod kemm xejn differenti. F’tali rigward iddikjarat illi meta ġejt hawn l-aħħar darba erġajt ġibt iktar informazzjoni, għaddewli l-kuntratt id-dipartiment u kelli l-areas miktubin eżatt u anke bħala exclusions kemm kien hemm u erġajt ħdimtha. L-ewwel ħaġa sibt li kelli żball fl-area għax ovvjament tal-kuntratt mas-site plan li kienu bagħtuli kien differenti u għalhekk hemm bħala area iktar għat-tieni check list ma’ l-ewwel wieħed żdied l-area u naqqast l-airspaces. Mill-kalkoli tagħha jirriżulta li l-Perit Marie-Louise Musumeci stmat l-elevated ground floor bir-rata ta’ €412.29 il-metru kwadru b’dana li naqset il-valur ta’ €58,546 mill-ewwel stima tagħha u stmat il-garaxx bir-rata ta’ €101.60 għal kull metru kwadru, b’dana li naqset ulterjorment il-valur ta’ €3,494. Mistoqsija jekk tqisx li dawn il-valuri għall-airspaces in kwistjoni humiex għoljin iżżejjed, il-Perit Musumeci wieġeb le għax kieku ma kontx se niktibhom[footnoteRef:31].  [31:  Xhieda mogħtija mill-Perit Marie-Louise Musumeci waqt is-seduta tat-13 ta’ Ottubru 2014, fol. 91 sa’ 95 tal-proċess.] 


Apparte l-kwistjoni ta’ l-arjijiet li eventwalment tnaqqsu mill-istima tagħha, il-Perit Marie-Louise Musumeci ġiet rinfaċċjata mis-soċjetà Rikorrenti bil-fatt li hija ikkunsidrat li quddiem il-proprjetà in kwistjoni hemm green area u jekk ikkunsidratx li ‘l quddiem tali green area tista’ titlef tali status. Għall-mistoqsijiet li sarulha fir-rigward il-Perit Musumeci wieġbet ma treġix. Ma għandi xejn x’nikkumenta għaliex ma treġix. Green area hija green area, jiġifieri alla ħares nibqgħu sejrin hekk li jista’ jinbena l-green area kollu. … Le ma treġix alla ħares il-liġijiet ma nagħtux kashom ngħidu għax green area tista’ tinbena għax inkella xejn m’hu xejn, il-policies ikunu qegħdin hemm għalxejn. It is a green area[footnoteRef:32].  [32:  Ibid. ] 


Għall-fini li tirribatti u xxejjen it-tieni stima tal-Perit Marie-Louise Musumeci - ossia l-istima ta’ €224,218, is-soċjetà Rikorrenti ppreżentat affidavit tal-Perit Stephen Psaila w analiżi komparattiva li l-istess Perit għamel bejn il-valuri mogħtija mill-Perit Marie-Louise Musumeci u valuri mogħtija minnu stess[footnoteRef:33]. Fir-rigward il-Perit Psaila ddikjara: jiena kont il-perit inkarikat minn Buz-Dov Properties Limited sabiex napplika għall-permess fir-rigward tal-fond magħruf bħala The Redeemer, Triq Ħal Resqun, Gudja, illi nxtara permezz ta’ kuntratt fl-atti tan-Nutar Rachel Busuttil tal-15 ta’ April 2010. Ġejt muri l-istima illi għamlet il-Perit Mary Louise Musumeci fuq inkariku tal-Kummissarju tat-Taxxi Interni fir-rigward tal-fond imsemmi. Hu evidenti illi l-perit Musumeci bbażat l-istima tagħha fuq il-valur medju ta’ €1,762.34-il metru kwadru. Jiena jidhirli illi dan il-valur huwa eżaġerat u m’huwiex realistiku għaż-żona in kwistjoni għaliex fin-nofsinhar ta’ Malta l-valur medju tal-proprjetà fabbrikabbli fl-epoka in kwistjoni ma kienx jeċċedi €1,200-il metru kwadru għall-postijiet bħal dak odjern illi huma skedati għall-bini ta’ tlett sulari. Ġejt infurmat illi l-perit Musumeci żiedet l-istima tagħha minħabba illi l-fond in kwistjoni għandu veduta peress illi qiegħed kontigwu għal żona mhux fabbrikabbli. Barra mill-fatt illi m’hemm l-ebda garanzija illi dan l-istat ta’ fatt ser jibqa’ fil-futur, wieħed irid isemmi wkoll illi din il-“veduta” hija ferm limitata peress illi tikkonsisti fi triq li għadha ma nfteħitx li warajha hemm ftit raba’ agrikola, imbagħad hemm ftit djar ta’ żewġ sulari u warajha hemm ir-runway ta’ l-airport fuq l-orizzont. Għaldaqstant, ma narax li hemm lok illi wieħed jagħti valur oħgla lil dan is-sit peress illi qiegħed f’tarf taż-żona fabrikabbli. Wieħed irid jgħid illi malli tinfetaħ it-triq proġettata, iż-żona tal-fond in kwistjoni ser titlef it-trankwillità li għandha bħal’ issa. Mill-kalkoli tal-Perit Psaila jirriżulta li skontu l-valur tal-proprjetà akkwistata mis-soċjetà Rikorrenti fiż-żmien tat-trasferiment, il-parametru evidenti ladarba qed jagħmel komparazzjoni mal-valur stmat mill-Perit Marie-Louise Musumeci, kien ta’ €152,672.26. [33:  Fol. 98 u 99 tal-proċess.] 


Fir-Rikors promotur is-soċjetà Rikorrenti tikkontendi wkoll illi l-porzjoni mit-terraced house li ma ġietx trasferita lilha iżda baqgħet di proprjetà tal-vendituri, kellha tinbena f’maisonette u garage a spejjeż tagħha bħala parti mill-konsiderazzjoni ta’ l-akkwist tal-fond in kwistjoni. Dan il-punt kien ġie sollevat ukoll fir-Rikors bin-Numru 27/12 fejn il-Perit Stephen Psaila[footnoteRef:34] kien iddikjara li l-ftehim mal-vendituri kien li l-arja li kellha tiġi mibnija f’maisonette u l-arja li kellha tiġi mibnija f’garage inżammu minnhom bil-patt u kundizzjoni li dawn jinbnew mis-soċjetà Rikorrenti fi stat abitabbli. Il-Perit iddikjara li arja fl-akkwati in kwistjoni kienet f’dak iż-żmien tiwa madwar €35,000/€40,000 u sabiex tinbena tiġi finished hemm spiża ta’ €15,000 għall-bini u xi €15,000 oħra jew ftit inqas għall-finishing. Fir-rigward tal-garage iddikjara li biex jinbena hemm spiża ta’ xi €2,000 u €500 għall-finishings. James Mifsud[footnoteRef:35], direttur tas-soċjetà Rikorrenti, iddikjara li l-ftehim mal-vendituri kien li nagħtihom eighty five thousand euro u l-maisonette mibni u iffinixjat u garaxx mibni u ffinixjat. Mistoqsi kif wasal għall-valur ta’ €85,000 huwa wieġeb meta inti nibdew nagħmlu l-kalkoli tagħna kemm tiswa l-proprjetà u x’isjmu, konna qbadna u rajna kemm jiġi l-bini tal-maisonette u rajna hemm jiġi l-bini tal-garage, it-tqattigħ ta’ dik il-parti tal-garaxx u t-tqattigħ tal-parti komuni tal-maisonette, hija parti mill-komun mhux parti mill-proprjetà tiegħi, tara kemm ħa jiġu l-finishes u l-finishes tal-komun u ngħid isma ara dawn ħa jiġu tant, mella jiena jekk inħallas tant ħa jiġi vallapena dan il-proġett? U minn hemmhekk noħroġu l-prezz. … Kif sewwa qal il-Perit, biex tibni maisonette trid bejn ħmistax u anke sittax-il elf, il-finishes …. Euro iva, il-finishes dejjem jiġu ħmistax-il elf ta’ l-appartament, imbagħad għandek elfejn biex tibni l-garaxx imbagħad għandek il-common parts approximately xi eight hundred, bieb u kisi u dawl u etc etc tal-konkos u l-common parts dejjem jiġu jiswew xi sebgħin elf, allura sebgħin elf bejn erba’ appartamenti.. qisu tmintax-il elf u jekk tagħmilhom plus xulxin … x’ħin tqassahom naħseb li jiġu aktar milli kemm tiswa l-arja.  [34:  Xhieda mogħtija waqt is-seduta tat-28 ta’ Mejju 2012, fol. 27 u 28 ta’ l-atti proċesswali tar-Rikors bin-Numru 27/12.]  [35:  Xhieda mogħtija waqt is-seduta tat-28 ta’ Mejju 2012, fol. 28 sa’ 30 ta’ l-atti proċesswali tar-Rikors bin-Numru 27/12.] 


It-Tribunal għandu quddiemu sitwazzjoni fejn il-Perit inkarigat mill-Kummissarju tat-Taxxi/Direttur Ġenerali (Taxxi Interni) stess għarfet u rrikonoxxiet li l-istima tagħha fuq liema d-Direttur Ġeneali/Kummissarju bbaża l-Likwidazzjoni ta’ Taxxa bil-Kont Nru. 124756 maħruġa fil-konfront tas-soċjetà Rikorrenti hija eċċessiva u b’hekk għaddiet biex fil-mori tal-proċeduri irrevediet tali stima ‘l isfel għal valur li iktar jirrilfetti l-valur reali tal-proprjetà trasferita fiż-żmien tat-trasferiment in kwantu issa ħadet in konsiderazzjoni ċ-ċirkostanzi kollha li jolqtu dik il-proprjetà, senjatament li arja ta’ 142m.k u arja 14.5m.k. minn dik l-istess proprjetà ma ġewx trasferiti lil u b’hekk ma ġewx akkwistati mis-soċjetà Rikorrenti. Nonostante tali sitwazzjoni li nħolqot fil-kors tal-proċeduri, it-Tribunal mhux neċessarjament għandu jgħaddi għar-revoka netta tal-Likwidazzjoni ta’ Taxxa bil-Kont Nru. 124756 iżda jista’ u għandu jirrevdi dik il-Likwidazzjoni ta’ Taxxa ‘l isfel in konformità ma’ l-istima rivedutada parte tal-Perit Marie-Louise Musumeci stante li a tenur fl-Artikolu 58(4) tal-Kap.364 tal-Liġijiet ta’ Malta: bla ħsara għad-disposizzjonijiet tas-subartikolu (3), it-Tribunal għandu jikkonferma, inaqqas, iżid jew jannulla l-likwidazzjoni jew jagħmel dak l-ordni dwarha li jidhirlu xieraq, iżda kull tnaqqis jew żieda bħal dawk jistgħu jsiru biss dwar dawk il-kapijiet tad-deċiżjoni tal-Kummissarju li kontra tagħhom ikun sar appell[footnoteRef:36]. [36:  Enfasi tat-Tribunal. ] 


Naturalment dan jista’ jsir kemm-il darba s-soċjetà Rikorrenti ma jirnexxilhiex tipprova b’mod sodisfaċenti li l-istima tal-Perit Marie-Louise Musumeci hekk minnha mnaqqsa fi kwalunkwe każ hija eċċessiva, prova però li fil-fehma tat-Tribunal f’dan il-każ ma saritx.

Kuntrarjament għal dak affermat mill-Perit Stephen Psaila, it-Tribunal huwa tal-fehma li t-tieni stima mogħtija mill-Perit Marie-Louise Musumeci, li issa tieħu in konsiderazzjoni l-fatt li arja ta’ 142m.k u arja ta’ 14.5m.k. mit-terraced house ma ġewx trasferiti lis-soċjetà Rikorrenti, hija l-istima li l-iktar tirrifletti l-valur reali tal-proprjetà akkwistata mis-soċjetà Rikorrenti fiż-żmien tat-trasferiment, u dan tenut kont tal-potenzjal tal-proprjetà akkwistata mis-soċjetà Rikorrenti li, apparte l-immobbli tal-vendituri, ġie żviluppata fi blokk ta’ tlett sulari, b’penhouse u semi-basement garage, kif ukoll tal-fatt li quddiem il-proprjetà hemm green area. 

Għalkemm is-soċjetà Rikorrenti ppruvat timminimizza l-impatt ta’ din il-green area fuq il-valur tal-proprjetà akkwistata minnha billi tikkontendi li ma hemmx garanzija li l-art li llum hija green area se żżomm tali status ‘l quddiem u fil-futur u li fi kwalunkwe każ ma hemmx xi veduta partikolari, xorta waħda ma rnexxilhiex iġġib fix-xejn il-konsiderazzjonijiet tal-Perit Musumeci. Fl-ewwel lok, hekk kif jirriżulta mir-Regolament 3(1) ta-Leġislazzjoni Sussidjarja 364.06, għall-finijiet tat-taxxa fuq dokumenti u trasferimenti l-punctum temporis li jiddetermina l-valur reali tal-proprjetà trasferita hija d-data tat-trasfirment u mhux xi data futura uaddirittura inċerta. B’hekk la l-proprjetà in kwistjoni kienet fiż-żmien tat-trasferiment tinsab quddiem green area tali fatt neċessarjament jimpinġi fuq il-valur tal-proprjetà indipendentement minn jekk dik l-area baqatx/tibqax o meno bl-istatus ta’ green area. In kwantu rigwarda l-veduta li għandha l-proprjetà akkwistata mis-soċjetà Rikorrenti, jirriżulta ċar li l-Perit Musumeci għamlet id-debiti konsiderazzjonijiet dwarha tant illi hija stess irrikonixxiet li hemm green area mod u green area mod, hemm differenza[footnoteRef:37].   [37:  Xhieda mogħtija waqt is-seduta tat-13 ta’ Ottubru 20154, fol. 91 sa’ 95 tal-proċess.] 


Apparte l-fatt li fil-fehma tat-Tribunal it-tieni stima tal-Perit Marie-Louise Musumeci hija l-istima li l-iktar tirrifletti l-valur reali tal-proprjetà akkwistata mis-soċjetà Rikorrenti fiż-żmien tat-trasferiment, it-Tribunal ma jistax jonqos milli josserva li mill-kalkoli magħmula mill-Perit Stephen Psaila għall-fini ta’ l-analiżi komparattiva mat-tieni stima tal-Perit Musumeci, jirriżulta b’mod ċar li l-valur dikjarat fl-att ta’ trasferiment qatt ma jista’ jitqies li jirrifletti l-valur reali ta’ l-proprjetà trasferita. In effetti anke kieku stess u dato ma non concesso li t-Tribunal kellu jqis li l-valur stmat mill-Perit Psaila bħala li jirrifletti l-valur reali tal-proprjetà in kwistjoni fiż-żmien tat-trasferiment, jirriżulta li l-valur dikjarat fl-att ta’ trasferiment, ossia €85,000, huwa inqas minn 85% tal-valur stmat mill-imsemmi Perit[footnoteRef:38]. Is-soċjetà Rikorrenti tikkontendi wkoll li għall-finijiet tal-valur veru tal-proprjetà akkwistata minnha wieħed għandu jikkonsidra wkoll l-ispiża minnha inkorsa għall-fini ta’ kostruzzjoni u finishing tal-maisonette u garage tal-vendituri. Din l-affermazzjoni tas-soċjetà Rikorrenti bl-ebda mod ma xxejjen it-tieni ta’ stima tal-Perit Marie-Louise Musumeci anzi piuttost il-kuntrarju għar-raġuni li din l-affermazzjoni - hekk kif espressa wkoll minn James Mifsud u mill-Perit Stephen Psaila fix-xhieda li taw waqt is-seduta tat-28 ta’ Mejju 2012[footnoteRef:39] - turi biċ-ċar li l-valur ta’ l-proprjetà ma huwiex dak ta’ €85,000 dikjarat fl-att ta’ trasferiment u li fuqu tħallset it-taxxa fuq dokumenti u trasferimenti, iżda huwa ammont ferm ogħla minn hekk. [38:  €152,672.26 x 85% = €129,771.42.]  [39:  Fol. 27 sa’ 31 ta’ l-atti proċesswali tar-Rikors Numru 27/12.] 


Fid-dawl ta’ dan kollu għalhekk it-Tribunal iqis li l-appell tas-soċjetà Rikorrenti mill-Likwidazzjoni ta’ Taxxa bil-Kont Nru. IV124756 in kwantu dirett għar-revoka in toto ta’ dik il-Likwidazzjoni ta’ Taxxa ma huwiex ġustifikat u b’hekk ma jistħoqqx li jiġi milqugħ, iżda fid-dawl tat-tnaqqis ta’ l-istima tal-Perit Marie-Louise Musumeci, minnha stess magħmul u kkonfermat, l-imsemmija Likwidazzjoni ta’ Taxxa għandha tiġi riveduta b’dana li l-valur addizzjonali taxxabbli jonqos minn €182,900 għal €139,200, bil-konsegwenza li t-taxxa dovuta tonqos minn €9,145 għal €6,960 u t-taxxa addizzjonali/penali tonqos minn €9,145 għal €6,960.
.
Għal dawn ir-raġunijiet it-Tribunal jaqta’ u jiddeċiedi billi filwaqt li jiċħad l-appell tas-soċjetà Rikorrenti mill-Likwidazzjoni ta’ Taxxa bil-Kont Nru. IV124756, inklużi l-aggravji preliminari minnha sollevati, in kwantu dirett tali appell għar-revoka in toto ta’ l-imsemmija Likwidazzjoni ta’ Taxxa, fid-dawl tat-tnaqqis ta’ l-istima tal-Perit Marie-Louise Musumeci, minnha stess magħmul u ikkonfermat fil-mori tal-proċeduri, jordna li l-Likwidazzjoni ta’ Taxxa bil-Kont Nru. IV124756 tiġi riveduta b’dana li l-valur addizzjonali taxxabbli jonqos minn €182,900 għal €139,200, bil-konsegwenza li t-taxxa dovuta tonqos minn €9,145 għal €6,960 u t-taxxa addizzjonali/penali tonqos minn €9,145 għal €6,960.

L-ispejjeż ta’ dawn il-proċeduri għandhom jiġu sopportati interament mis-soċjetà Rikorrenti.

